
HEP: Selaras dengan perkembangan dunia global yang semakin mencabar, pelajar sentiasa dituntut
dari pelbagai sudut agar melengkapkan diri dengan arus permodenan baik dari segi pendidikan, sosial
mahupun sahsiah diri.

Justeru, Sekolah Menengah Sains Pokok Sena (SAINA) telah mengadakan lawatan ke Pusat Budaya
dan Seni (PBS) Universiti Utara Malaysia (UUM) pada 21 November baru-baru ini yang melibatkan
seramai 105 pelajar tingkat tiga.

Program setengah hari itu dirangka sebagai landasan terbaik untuk memberi pengalaman baharu
secara langsung, khususnya pelajar tingkatan tiga dengan mengadakan lawatan sekitar PBS dan sesi
pembentangan oleh pelajar-pelajar berkenaan.

Menurut Pengarah PBS Huzaidy Hussain, program ini diharapkan dapat memberi suntikan kepada
pihak sekolah dalam melahirkan pelajar yang unggul bukan sahaja cemerlang dari segi akademik
malah dalam kegiatan ko-kurikulumnya.

”kita berharap agar semua aktiviti yang sempat dilaksanakan membawa satu impak positif kepada
pelajar meskipun dijalankan pada masa yang singkat.



Dalam masa yang sama, beliau turut menjemput, sekali gus mengalu-alukan kehadiran pelajar malah
terbuka khususnya kepada guru-guru yang ingin bekerjasama dengan PBS.

Sementara itu, Guru Kaunselor SAINA Mohd Zaki Ahmad, berkata lawatan itu telah berjaya membuka
minda pelajar khususnya dalam konteks kepimpinan, keyakinan diri, berdikari, semangat setiakawan
dan peningkatan disiplin diri.

“Selain itu, program ini juga dapat meningkatkan kesedaran pelajar akan kepentingan sikap
bertanggungjawab kepada diri, keluarga, masyarakat dan negara.

“Saya berharap program seumpama ini dapat diteruskan pada masa hadapan, sokongan dari pihak
PBS amat kami harapkan,” katanya.

“Program seperti ini amat digalakkan kerana memberi input kepada pelajar dalam usaha membantu,
mendekatkan pelajar dengan organisasi luar dan merapatkan lagi hubungan antara SAINA dan PBS,”
jelasnya lagi.

Daripada:

PUSAT BUDAYA DAN SENI
JABATAN HAL EHWAL PELAJAR
UNIVERSITI UTARA MALAYSIA
TEL : 04-928 4215

FAKS : 04-928 4222

EMAIL :pbs@uum.edu.my
WEB : http://pbs.uum.edu.my

Please don't print this e-mail unless it's necessary.

